
Општина Прилеп
Локална самоуправа
[image: image3.png]


[image: image1.png]



Municipality of Prilep
Local government
Предлагач: Градоначалник на ЕЛС Прилеп
Борче Јовчески
Изготвувач: Сектор за финансиски прашања при ЕЛС Прилеп
П   Р   О   Г  Р   А   М  А ЗА
СУБВЕНЦИОНИРАЊЕ НА ДЕЛ ОД ТРОШОЦИТЕ ЗА ПЕВОЗ НА ПАТНИЦИ
НА ЛОКАЛНИТЕ ЛИНИИ НА
ТЕРИТОРИЈА НА ЕЛС ОПШТИНА ПРИЛЕП ЗА 2023 ГОДИНА
Прилеп, јули 2023 година
Врз основа на член 22, став 1, точка7 од Законот за локална самоуправа (Сл. Весник на РМ бр.5/2002) и член 14, став 1, точка 7 статутот на општина Прилеп (‘‘Службен гласник на општина Прилеп‘‘ бр.6/2003; 4/2005 и 10/2008), Советот на Општина Прилеп на  седницата одржана на 11.07.2023 година донесе:

П  Р   О  Г  Р  А   М  А
ЗА
СУБВЕНЦИОНИРАЊЕ НА ДЕЛ ОД ТРОШОЦИТЕ ЗА ПРЕВОЗ НА ПАТНИЦИ НА ЛОКАЛНИТЕ ЛИНИИ НА
ТЕРИТОРИЈАТА НА ЕЛС ОПШТИНА ПРИЛЕП ЗА 2023
ГОДИНА
1.Предмет
Со Предлог-Програмата се уредуваат целите, видот, висината и начинот  на  субвенционирање  на  дел  од  трошоци  за  превоз  на патници на локалните линии на територија на ЕЛС Општина Прилеп за 2023 година.

2. Цели на програмата
Општина Прилеп (географски сместена на дел од Прилепско поле, Тројачка Клисура и Мариово) се наоѓа во источниот дел на пелагонискиот регион и според големината на територијата која ја зафаќа е најголема не само во регионот туку и во целата држава. Со одреден помал дел на југ се граничи со Република Грција.

Вкупната површина на општината изнесува 1.194,44 км2.
Во составот на ЕЛС Општина Прилеп. се градот Прилеп и 58 населени места, во кој спрема пописот од 2021 година живеат 69.025 жители.Во руралниот дел на Општината , односно во населените места живеат приближно 6.000 жители. Старосната структура е крајно неповолна, односно претежно го сочинува население со старосна граница над 65 години.Имајќи ја во предвид социјалната структура на населението, најголемиот дел е со ниски приходи (приходи од пензии и социјални надоместоци) и приходи од дополнителна дејност во областа на земјоделието и сточарството.Таквата старосна структура на населението, во која преовладува население со старосна граница над 65 години, има потреба  од  континуирана  здравствена  заштита  која  можат  да  ја добија само во градот Прилеп.

Бидејќи кон сите села на општина Прилеп нема организаиран локален превоз на патници, на жителите на населените места им преостанува   користењето   на   такси   услугите   како   единствена можност за пристап до Прилеп

Согледувајќи  ја  потребата  за  обезбедување  на  превоз  за населението од селата до градот, Општина Прилеп ја донесува следната Предлог-Програма за субвенционирање на дел од трошоците за превоз на патници на локалните линии на територијата на ЕЛС Општина Прилеп , со цел воспоставување и одржување на линиски превоз на патници на локалните релации, кои со Одлука ги утврдува Советот на Општината. Со цел зголемување на интересот и економската оправданост за редовно одржување на локалните линии за превоз на патници на територија на ЕЛС Општина Прилеп, со Предлог-Програмата  се  субвенционираат  дел  од   трошоците  за превоз на патници на локалните линии на територија на ЕЛС Општина Прилеп за 2023 година.

За реализацијата на оваа Предлог-Програма ќе биде изготвен

Правилник, во  кој подетално ќе бидат нотирани  сите  активности

неопходни  за  избор  на  превозници   за  превоз  на  патници  на локалните линии на територија на Општина Прилеп.

3. Вид и начин на субвенционирање
Со цел зголемување на интересот и економската оправданост за воспоставување и редовно одржување на јавен локален превоз на патници на локалните релации, кои со Одлука ги утврдува Советот на Општината, ангажираните превозници ќе бидат субвенционира со покривање на трошоците за гориво до 15 литри дизел гориво на изминати 100 километри.

Потребните   количини   на   гориво   за   реализација   на   Предлог-

Програмата за 2023 година, се обезбедуваат од тековната набавка за

потребите на ЕЛС Општина Прилеп.

4. Завршни одредби
Програмата за субвенционирање на дел од трошоците за превоз на патници на локалните линии на територија на ЕЛС Општина Прилеп е со важност до 31 декември 2023 година

Средствата во Предлог-Програмата не се фиксни, туку варираат во зависност од бројот на локални линии на кои ќе биде воспоставен локален превоз на патници.

За  превземање  на  дополнителни  обврски,  односно  за воспоставување на нови релации, потребно е да се обезбедат дополнителни средства во буџетот за 2023 година

             бр.09-2548/4                    



 ПРЕТСЕДАТЕЛ

      11.07.2023 година                                     

 на Совет на Општина Прилеп                                       

            П р и л е п                                                                            Дејан Проданоски

